
 Vita de ploania y de paisc 

 

“I te cherdi con to ennom” dij le Signur. 

La ploania d’La Pli tol sö con ligreza te söa comunité 
André Pitscheider (La Pli) y ti fej les mius aodanzes ai geniturs 
Fabian y Natalia: Idio, la Oma dal Ci y le Sant Patron acompagneii 
Osc möt con söa benedisciun y proteziun. 

 
 Joneza: la joneza d'La Pli met a jí en sabeda ai 1 d'otober en iade de en de a 

Bardolino, olache al ven tignit la “festa dell'uva e del vino”. I piun ia les 6:00 da doman 
da La Pli demez con le bus por roé spo encer les 10:00 a Bardolino. Enló stunse spo 
döt le de, denant co pié zoruch da sera a mesanet da Bardolino y roé spo zoruch a La 
Pli encer les 4:00. Le iade con le bus é debann. Da s’anunzié él cina en domegna 
25.09 da sera pa Fidelis, ℡ 345 949 8642. 

 Enformaziuns y termins 

Prozesciun: la Uniun dai Ei dal decanat Val Badia envieia düc i ei y i jogn da tó pert ala 
prozesciun con linternes en vendres, ai 30 de setember, ales 19:30 da dlijia de Badia 
sö Oies. Recordésse da se tó do na linterna o na ciandera. 

Esperimenté la Bibla: en vendres ai 30 de setember dales 14:30 ales 16:00 él sö Oies 
na introduziun al „Bibliolog“ (por todesch). Cösta manira enteressanta da ti jí pormez ala 
Sacra Scritöra pita en tru por esperimenté la Bibla te na manira via y liada a nosta vita da 
vignedé. Les prenotaziuns ven tutes sö dai 22 ai 29 de setember ala mail 
info@freinademetz.it o al numer 0471 839635 (Ciasa nadé sö Oies, Br. Michael Ertl). 

OCIO! Dotur: le Comune de Mareo lascia alessei che dal 1 d’otober y cina a avis nö, él 
le sorvisc de medijina de basa dal raiun sanitar da Bornech co se fistidiará dl’asistonza 
primara dai pazienc dal dotur Vincenzo Santonocito. I ambulatori y orars nös é chisc: 
lönesc dales 08:00 ales11:00 a Bornech (ciasa dla „Krankenkasse“, Paternsteig nr. 3, 
pröma alzada), dedolönesc dales 08:00 ales 11:00 a Al Plan y dales 14:00 ales 17:00 a 
Bornech, dedemesaledema dales 08:00 ales 11:00 a Al Plan, jöbia dales 08:00 ales 
11:00 a Al Plan y vendres dales 08:00 ales 11:00 a Bornech. Por telefoné tal 
ambulatore a Al Plan, ℡ 377 3288595, por chel da Bornech ℡ 338 4932083. 

De dai seniors: en sabeda, ai 1 d'otober vegnel festejé le de dai seniors. Ince la Ciasa 
de Palsa da San Martin ó recordé cösc de con na picia festa adöm ai berbesc, ales medes 
y a sü familiars. I enviun porchel düc les 15:00 ala Santa Messa y dedô a sté adöm con 
aorela cörta, n café y val de duc. Por roé te Ciasa de Palsa vál debojügn dal Green Pass 
renforzé (booster o test negatif fat t’apoteca) y dal mascherot FFP2. 
 

  Döt le bun a: Jan Taibon, San Laronz  * 26.09.1933 
Carlo Lanz, Vorderweißenbach * 27.09.1947 
Jep Willeit * 01.10.1935 
Rosa Rindler ved. Trebo * 01.10.1936 

 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo y Edith Willeit 
Comunicaziuns: cina le dedemesaledema sera a Franz Rigo, ℡ 347 2310129  o   ploania@gmx.net 
Download plata: www.unitepastorala.org 

Ann C 25.09.2022 - 26. domegna ia por l’ann n. 44 

Le püre Lazaro d’aldedancö 

 Am 6, 1a.4–7 |  1 Tim 6, 11–16 |  Lc 16, 19–31 

 Dal Vangelo do San Lüca:  
Te chel tomp á Gejú dit: 19Al ea n iade n el rich, co se iestia de purpur y lin fin y viea da de 
a de, s’la godenn y s’la denn bona. 20Mo dan la porta dal ricun êl ponü n püre el, co â ennom 
Lázarus, dal corp plen de plaies. 21Al s’ess ienn paré la fan con ci co tomâ jö de mesa dal 
ricun. Cinamai i cians gnea a ti leché söes plaies. 22Do che le püre ea mort, él gnü porté dai 
angeli tal gremo de Ábraham. Ince le rich é mort y é gnü sopelí. 23Tal somonn olach’al gnea 
tormenté da n gran dolur, ál ciaré sö y odea dalunc Ábraham, y Lázarus te so gremo. 
24Danló ál scraié: Pere Ábraham, menete pice de me, y orcieia Lázarus jö da me; al dess 
almanco tocé la piza de so deit t’ega y mo renfresché la lenga, deache cösc fü mo tichineia. 
25Ábraham ti á respognü: Mio möt, ponsa do, che t’as belo dertan töa vita ciafé töa pert de 
ben, Lázarus endere ma de stlet.Sen vegnel consolé por chel, tö endere messes patí. 
26Emplü él danter nos y os n fossé der sot co ne se lascia nia passé ia, tan che degügn ne 
sciafia da roé da atló ia da os, no da danló ca da nos, gnanca sc’an oress. 27Spo á dit le 
ricun: Porchel te preii, pere, orcele tla ciasa de mio pere! 28Deach’i á ciamó cin’ fredesc. Al 
dess i amoní, ch’ai ne röi nia ince ei te cösc post de tortöra. 29Mo Ábraham ti á dit: Ai á Mosé 
y i profec, ai dess ascuté chi. 30Al á respognü: Na, pere Ábraham, ma sce önn dai morc röa 
ia da d’ei, se convertiarái. 31Sön chera á Ábraham dit: Sc’ai n’ascuta nia Mosé y i profec, ne 
se lasciarái gnanca mazé ete de creie, sce önn ressoresc dai morc. 

I ponsun do: Lazarus é ince ciamó encö dan la porta dai 
ric. Lazarus – chel é popui entiers manacés dla fan co ciara 
sön mesa dai ric. Ponsunse nos veramonter ch’al sii orenté 
de Chel Bel Dio sc’al é ric y püri? Aratunse nos veramonter 
ch’i anse le dert da avei deplü co d’atri? Le monn podess 
ester atramonter sc’i metesson man da dubité che la 
partiziun te rich y püre corespogn al’orenté de Chel Bel Dio. 

I periun: Bel Dio, nos án debojügn de te. Nos ne podun nia 
se salvé enstesc. Daür nüsc cörs, por ch’i reconesciunse to 
plann de salveza por nos y por dötes les creatöres. Daür 
nostes mans, por ch’i podunse con nosc comportamont 
ester d’ütl a cösc plan. Por Gejú Crist, nosc Signur. 

Vesco Wilhelm Egger "Sonntagsbibel" 

 

 Letöres dla 27. domegna ia por l’ann: 
 Aba 1, 2–3; 2, 2–4 |  2 Tim 1, 6–8.13–14 |  Lc 17, 5–10 



 

Edema liturgica dai 25.09. ai 02.10.2022 

DOM 25. 26. domegna ia por l’ann 
de mondial dai migranc y profugs 

Nikolaus da Flüe, Gottfried, Sergio 

06:30 gran messa a Al Plan 

� 09:30 
10:00 

corona: por nostes families                  �oferta por migranc y profugs 
gran messa por döta la ploania                                   grup dal cor 
y de rengraziamont dai iubilars da noza y söes families  

Lön 26. Cosmas y Damian, Paolo VI., Eugenia 

19:30 s.m. d’aniversar por † Eduard Maneschg 
y por † Paola Pedevilla Maneschg, Col Marchet 

s.m. d’aniversar por † Angelo Ellecosta, La Costa dessora 

Ded 27. Vinzenz de Paul, Dietrich 

07:30 s.m. a Antermeia 

Dem 28. Wenzel, Lioba, Lorenzo Ruiz y compagns 
  

Jöb 29. festa dai Sanc Arcangeli Michiel, Gabriel y Rafael 

07:30 s.m. a Rina 

� 19:30 oraziun da Taizé 

Ven 30. Iarone, Urs y Viktor, Sofia 

07:30 s.m. a Al Plan 

Sab 01. Tarejia dal Bambin Gejú (da Lisieux), Roman, Remigio, Werner 

07:30 s.m. do entenziun de na familia 
s.m. por †† Nese, Sr. Edith y Lois Erlacher, Ombolt 

18:00 s.m. prefestia a Al Plan 

DOM 02. 27. domegna ia por l’ann 
SEGRA DAL ROSARE 

Sanc Angeli Custodi, Petrus, 
Hermann y Jakob 

� 09:00 gran messa por döta la ploania 
y de rengraziamont de sig. degan Iaco Willeit por 50 agn preo 
s.m. de rengraziamont dla fam. Georg y Anna Mühlmann, Baldessé 

14:00 espi da festa y prozesciun fora Brach 

10:00 gran messa a Al Plan 
 

ampola: por †† Franz y Milia Kastlunger, Alnei 
 

ministronc:  lönesc y sabeda: Francesco E. y Tobias 
 domegna: Francesco O. y Samuel, Elias y Manuel 

 

  i recordun: Rita Burchia Zambon, Milano † 26.09.2021 
Anna Obermair, Leifers † 28.09.2015 
Agnese Ellecosta ved. Erlacher † 29.09.2017 
Anna Pedevilla † 30.09.2012 
Angela Vittoria Erlacher, Antermeia † 30.09.2021 
Paul Erlacher, Sorafurcia † 01.10.2017 
Lois Erlacher, Bellamonte † 01.10.2020 

 Domegna dai iubilars dal noza 

Le matrimone é n punt co mess gní 
fat sö vigne de da nö, da entrames 
les perts. Ulrich Beer 

La ploania ti fej a düc i per de nosta 
comunité co recorda en iubileo de 
matrimone les miús aodanzes de 
fortüna y benedisciun por i agn co á da 
gní: Idio sii graziont co Os y Ves 
benedesci! 

 

Oraziun dai maridés: Pere, i te dijun 
iolan che te s’as cherié önn por l’ater, 
ch’i s’án encunté y che i s’orun bun. 
Lascia cresce te nos l’amur, por ch’i se 
capiunse tres deplü y ch’i sunse bogn da 
se fá encontonc önn l’ater. Vigne der 
amur ven da te y condüj a te. Con cösc 
amur i aste tö dé a nosta vita n contegnü 
nö y n travert nö. Mostresse le der tru co 
condij a cösc travert y deidesse y 
acompagneiesse sön cösc iade. 
                                                  Gotteslob 

 Funziuns liturgiches sö La Crusc 

 

jöbia, 29 de setember, Sanc Arcangeli Michiel, Gabriel y Rafael: 
ales 07:30 prozesciun da San Linert sö La Crusc, 
ales 09:30 santa messa 
dedolönesc, 4 d’otober, San Francesch: 
dales 05:00 ales 06:00 ora d’adoraziun dan le Santiscimo, 
ales 06:00 santa messa. 
Le lift da La Crusc é en funziun dales 08:30 ales17:30. 

 Orar dles gran messes dles domegnes y festes 

Atló dessot odeise le calender con i orars dles gran messes da otober 2022 a iener 2023: 

data La Pli Al Plan  data La Pli Al Plan 
02.10.22 09:00 10:00  11.12.22 06:30 10:00 
09.10.22 10:00 06:30  18.12.22 10:00 06:30 
16.10.22 08:15 06:30  Madoines 23:30 16:00 y 21:30 
23.10.22 06:30 10:00  25.12.22 08:30 10:00 
30.10.22 10:00 06:30  Espi 14:00  
01.11.22 08:30 10:00  26.12.22 08:30 10:00 

ZPD 14:00 14:00  31.12.22  16:00 
02.11.22 08:30 10:00  01.01.23 08:30 10:00 
06.11.22 06:30 10:00  06.01.23 08:30 10:00 
13.11.22 10:00 06:30  Espi 14:00  
20.11.22 14:00 + Espi 10:00  08.01.23 06:30 10:00 
27.11.22 10:00 06:30  15.01.23 10:00 06:30 
04.12.22 06:30 10:00  22.01.23 06:30 10:00 
08.12.22 14:00 + Espi 06:30  29.01.23 10:00 06:30 

ZPD = Zelebraziun dla Parora de Dio 

I dis da laur él endô na santa messa le lönesc ales 19:30 y la sabeda ales 07:30. La 
jöbia ales 19:30 sarál ince na funziun: corona, devoziun, oraziun da Taizé, ZPB. 


